
2005EKO URRIAREN 24KO GOBERNU BILKURA
=======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUNA

======================


Gobernuak 2,2 milioi euroko kreditu-gehigarriak onetsi ditu ama langileendako dirulaguntzetarako
_______________________________________________________________



Nafarroako Gobernuak foru lege proiektu bat onetsi du gaurko bilkuran 2,24 milioi euroko kreditu-gehigarri bi onesten duena “ama langileendako dirulaguntzak” eta “Eszedentziengatiko dirulaguntzak” lerroetara zuzenduta, Gizarte Ongizate, Kirol eta Gazteria Departamentuaren aurrekontuen barrenean. Proiektua Parlamentura igorriko da bertan eztabaidatu eta, egoki bada, onartua izan dadin.

Nafarroako Gobernuak onetsi neurria natalitatearen aldeko politikaren barrenean kokatzen da, izan ere, 2000. urtetik familiendako hainbat dirulaguntza onetsi izan baitira: erditze anizkoitzak, amatasunarengatiko eszedentziak, hirugarren semearen eta ondorengoen jaiotzarengatiko eszedentziak, hiru urtetik beheitiko seme-alaben amendako laguntzak, eta lau seme-alabetatik gorako familiendako laguntzak.

Politika horien ondorio gisa, eszedentziengatiko laguntzek, amak edo aitak jasotzen dituenak familia eta lana bateragarri egiteko, gora egin dute %334,24ean 2000 eta 2005 bitartean, eta aurten, 2000. urtekoekin alderatuta, %68,28an handitu dira.

Neurri handi batean emakume-enpleguaren aldeko politikek ekarri dute aipatu gorakada, izan ere, gora egin du lanean dauden emakume langileen kopuruak ere.  Inmigrazioak ere eragin izan du, gora egin baitu langile etorkinen kopuruak. “Ehun euroko laguntza” jasotzen duten emakumeen %5,94 etorkinak dira.
Gobernuak foru lege proiektu bat onetsi du Nafarroako Ekonomia eta Gizartearen Kontseiluaren funtzionamendua bizkortzeko
_______________________________________________________________



Nafarroako Gobernuak Ekonomia eta Gizartearen Kontseiluaren Foru Lege proiektua onetsi du gaurko bilkuran, arlo honetan indarrean dagoen araudia -8/1995 Foru Legea- ordezkatuko duena, Parlamentuak onetsi zuelarik.


Arau berriak bizkortasun handiagoa eman nahi dio Ekonomia eta Gizartearen Kontseiluaren funtzionamenduari. Proiektuak Kontseiluaren egitura, eginkizunak eta atribuzioak funtsean berdin uzten ditu, 1995eko legak arautu bezalaxe, baina kideen izendapen eta kargua uzteari buruzko zenbait alderdi argitzen ditu eta organoaren lan prozeduretan eta erabaki-hartze prozesuan hobekuntzak sartzen ditu.
HEZKUNTZA DEPARTAMENTUA

==========================


Nafarroako Unibertsitate Publikoaren Tuterako kanpusean Fisioterapia ikasketak ezartzea onetsi da
_______________________________________________________________



Nafarroako Gobernuak Erabaki bat hartu du Nafarroako Unibertsitate Publikoaren Tuterako kanpusean Fisioterapiaren titulu ofiziala eskuratzeko  ikasketak ezartzeko 2006-2007 ikasturtean.

Nafarroako Parlamentuak onetsi zuen aho batez  ikasketa ofizialak eta bertaratuak ezartzea Tuteran, uztailaren 2ko 25/2002 Foru Legearen bitartez, Nafarroako Unibertsitatea Publikoaren sorrerari buruzko Legea aldatzen zuena.


Nafarroako Gobernuak zenbait erabaki hartu zituen 2003ko apirilaren 7an eta horietako bat izan zen Tuteran ikasketa unibertsitario ofizialak eta bertaratuak ezartzea, eta horien artean Fisioterapiaren Diplomatura.

Orain, behar ziren tramiteak egin eta gero, eta Hezkuntza kontseilarik proposatuta, Gobernuak onetsi du Nafarroako Unibertsitate Publikoaren Tuterako kanpusean Fisioterapiaren titulu ofiziala eskuratzeko  ikasketak ezartzea 2006-2007 ikasturtean.

HERRILAN, GARRAIO ETA KOMUNIKAZIO DEPARTAMENTUA
==================================================


186.414 euroko gastua onetsirik Caparrosoko zeharbidean gurutzagune bat hobetzeko
_______________________________________________________________



Nafarroako Gobernuak 186.414 euroko gastua onetsi du gaurko bilkuran Caparrosoko zeharbidean (N-121) gurutzagune bat hobetzeko obrak partzialki finantzatzeko.


Halaber, Gobernuak onetsi du Herrilan, Garraio eta Komunikazio Departamentuak eta aipatu herriko Udalak sinatu behar duten hitzarmena, proiektuaren finantzaketa eta ezaugarriak arautzeko.
INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

============================================================


Ripagainaren Plan Sektoriala aldatzeko espedientea izapidetzea onetsi da

_______________________________________________________________



Nafarroako Gobernuak hasiera emanen dio gaur Erabaki bidez Ripagainaren Udalez Gaindiko Plan Sektoriala aldatzeko espedienteari. Planaren Lehenengo Banaketa-Arearen Konpentsazio Batzordeak aipatu aldaketa espedientea sustatzen du eta helburua da Ripagainako bizi toki eremuaren garapena eta sustapena bideratuko dituzten baldintza funtzionalak, formalak eta kudeaketa arlokoak definitzea.
2,15 milioi euroko hainbat urtetarako gastua onetsi da Nafarroako Lurraldearen Antolamendu Planen erredakzioa eta tramitazioa kontratatzeko
_______________________________________________________________



Nafarroako Gobernuak baimena eman du 2,15 milioi euroko hainbat urtetarako gastua egiteko, 2005 eta 2008 bitartean, Nafarroako  Lurraldearen Antolamendu Planen erredakzioa eta tramitazioa kontratatzeko.


Jakina denez, 2002. urteko Lurraldearen Antolamendu eta Hirigintza Foru Legeak lurraldearen antolamendu tresna batzuk ezartzen ditu Nafarroako Gobernuaren eskumen direnak,  eta horien artean Lurraldearen Antolamendu Planak daude. Zehatz-mehatz, legeak esaten du plan horiek Ingurumen, Lurraldearen Antolamendu eta Etxebizitza Departamentuak eginak izanen direla.
Iruñeko Garraio Hiria handitzeko Plan Sektorialaren aldaketa espedientea hastea onetsi da

_______________________________________________________________



Nafarroako Gobernuak erabaki du hasiera ematea Iruñeko Garraio Hiria handitzeko Udalez Gaindiko Plan Sektorialaren aldaketa espedienteari. Aipatu espedientea “Ciudad del Transporte de Pamplona, S.A.” sozietateak sustatzen du eta helburua da ordenamendu berria egitea Hiriaren handitze barrenean eta kanpoko errepide sarearekin lotura bat diseinatzea.

Agoitz, Urraulbeiti eta Irunberriko udalerrietarako ur horniduraren hirugarren fasea (Artajo-Irunberri) Proiektu sektorial deklaratu da

_______________________________________________________________


Nafarroako Gobernuak erabaki du Udalez Gaindiko Proiektu Sektorial deklaratzea Agoitz, Urraulbeiti eta Irunberriko Borondatezko Udalerrien Elkarterako presio handiko ur horniduraren hirugarren fasea (Artajo-Irunberri), Agoizko Udalak sustatzen duena, haren izenean eta Urraulbeitiko Ibarreko eta Irunberriko Udalen izenean.
KULTURA ETA TURISMO DEPARTAMENTUA

====================================


1,82 milioi euroko hainbat urtetarako gastua onetsi da turismoko enpresei dirulaguntzak emateko

_______________________________________________________________



Nafarroako Gobernuak 1,82 milioi euroko hainbat urtetarako gastua onetsi du turismoko enpresei dirulaguntzak emateko.  Gastua 2006 eta 2007 bitarteko aurrekontuen kargura eginen da eta produktu turistiko eta FEDER produktu turistikoa egiteko aurkeztu diren 115 eskariei zuzenduko zaie eta kalitate planak aplikatzeko aurkezturiko 28 eskariei.

GIZARTE ONGIZATE, KIROL ETA GAZTERI DEPARTAMENTUA
===================================================


Etorkinak hartu eta integratzeko Lan eta Gizarte Aferetarako Ministerioarekin sinatuko den lankidetza hitzarmena onetsi da 

_______________________________________________________________


Etorkinak hartu eta integratzeko Lan eta Gizarte Aferetarako Ministerioarekin sinatuko den lankidetza hitzarmen bat onetsi du Nafarroako Gobernuak.


Hitzarmenak aurreikusten dituen jardueren kostua 1.546.361 euro da, horietarik 1.188.109 euro Ministerioak emanen du eta gainerakoa Nafarroako Gobernuak.

NEKAZARITZA, ABELTZAINTZA ETA ELIKADURA DEPARTAMENTUA

=======================================================


Hainbat urtetarako gastua onetsi da Zarrakazteluko lurzatiaren berrantolamendu eskualdeko obren proiektua egiteko
_______________________________________________________________



Nafarroako Gobernuak hainbat urtetarako gastu bat onetsi du Zarrakazteluko lurzatiaren berrantolamendu eskualdeko obren proiektua egiteko.


Aurrekontua 6,91 eurokoa da,  horietarik 20.000 finantzatuko dira 2005eko aurrekontuaren kargura, 2 milioi euro 2006an, 2,4 milioi 2007an eta 2,49 milioi 2008an.
TOKI ADMINISTRAZIOA

===================


Nafarroako Gobernuak Ledeako Udalerriaren bandera onetsi da
_______________________________________________________________



Nafarroako Gobernuak erabaki bat hartu du Ledeako Udalerriaren bandera onartzeko.

